
Dan maak nuwe
belastingvrye
belegging sin

NICO van / 8
Glsen y #

Raad met jou rande

Daar is blykbaar nog onsekerheid oor die nuwe be-
lastingvrye belegging van R30 000 per jaar en die
bestaande vrystelling van belasting op rente.

'n Leser skryf hy het 'n belegging wat rente ver-
dien wat reeds vrygestel is van belasting. As hy die
R30 000 belastingvrye belegging wil gebruik, moet
hy die naam van die rekening verander, of moet hy
die geld herbelé in die nuwe belastingvrye beleg-
ging?

Die belastingvrye belegging is 'n spesifieke produk
waarin jy kan belé. Jy sal dus van jou geld moet ont-
trek om daarin te belé. Die vraag is, het dit voorde-
le? Veral aangesien hy reeds rente verdien wat belas-
tingvry is? Onthou, die geld wat jy spaar in die belas-
tingvrye belegging is nie aftrekbaar nie, dis net die
groei op daardie geld wat belastingvry is.

As jou geld dus in ’n rentedraende belegging is, is
daar geen rede waarom jy dit moet skuif na die be-
lastingvrye belegging toe nie. Jy gaan eerstens weer
koste moet aangaan (moet tog asseblief nie die men-
se glo wat sé€ hulle belé jou geld verniet nie). Maar
koste alleen moet nooit jou beleggingsbesluite dryt
nie. Ook nie belasting alleen nie. Maar kom ons kyk.

As jou geld rente verdien, is R23 800 per jaar (as
jy jonger as 65 jaar is) reeds vrygestel van belasting.
Dit beteken jy kan R396 667 in 'n rentedraende be-
legging hou teen 'n opbrengs van 6% per jaar. Eers
op ’'n bestaande belegging meer as dit gaan die be-
lastingvrye belegging (wat beperk word tot R30 000
per jaar en R500 000 oor ’'n leettyd) sin maak.

Maar dan beperk ons onsselt met die verdien van
rente. En dis iets wat ek sien baie mense nie ver-
staan nie. Hulle verwar opbrengs op 'n belegging
met “rente verdien”. Rente word verdien op geld wat
uitgeleen word. Dis maar een vorm van groei op jou
geld en ongelukkig ook nou nie juis een wat jou ooit
ryk gaan maak nie.

Die ander risiko met rente is natuurlik, soos wat
ek soveel keer in die rubriek uitgewys het: Hoe hoér
die belootde rente, hoe groter die gepaardgaande be-
leggingsrisiko - tot by die punt waar ingeligte mense
vir jou sal kan sé jy gaan jou geld verloor.

Nietemin, om behoorlike groei op jou belegging te
kry waarmee jy nie net die inflasiemonster moet at-
weer nie, maar ook darem vir jouself welvaart kan
skep, moet die grootste deel van jou belegging in
aandele (binnelands en buitelands) en eiendom
wees. Liefs genoteerde eiendom. Diversifikasie is die
enigste manier om die beste uit jou belegging te haal
en terseltdertyd jou beleggingsrisiko te beperk.

As Jy sterker groei soek deur jou geld te diversifi-
seer en in verskillende bateklasse te belé, is die be-
lastingvrye belegging beter. Dit is omdat opbrengste
uit verskillende bateklasse anders belas word. Die
rente wat jy verdien, word belas as inkomste teen
jou marginale koers. En dan maak dit nie saak ot al-
les in die geldmark is nie - tot die bedrag hierbo ge-
noem - want die belastingvrye belegging gaan geen
bykomende waarde skep nie. Maar op aandele word
kapitaalwinsbelasting gehet as jy dit verkoop, tot 'n
maksimum van 13,65%. Op dividende is die belasting
15%. Die twee bykomende belastings is ook vrygestel
in die belastingvrye belegging, wat dit andersins nie
is nie.

